
1.   Транспортни механизми 
 
1.1. Користење на лабораториски симулации (PhysioEx) 

 
1.1.1. Симулација на дијализа (Проста дифузија) 
 
Цели на вежбата 
 

 Да се разбере дека дифузијата е пасивен процес зависен од концентрацискиот 
градиент на растворената супстанција; 

 Да се разбере врската помеѓу молекуларната тежина и молекуларната големина; 

 Да се разбере како концентрацијата на растворената супстанција влијае врз стапката 
на дифузија; 

 Да се разбере како молекуларната тежина влијае врз стапката на дифузија. 
 
Вовед во вежбата 
 
Да се потсетиме дека сите молекули поседуваат кинетичка енергија и се во постојано 
движење. Како што молекулите се движат со големи брзини, наоколу тие се судираат и се 
одбиваат една од друга, менувајќи го правецот при секој судир. За дадена температура, 
целата материја има од прилика иста просечна кинетичка енергија. Помалите молекули 
имаат тенденција да се движат побрзо од поголемите молекули бидејќи кинетичката 
енергија е директно поврзана со масата и брзината (KE = ½ mv2). 
Кога постои концентрациски градиент (разлика во концентрација), нето ефектот од ова 
случајно молекуларно движење е тоа што молекулите на крајот стануваат рамномерно 
распределени низ околината или поточно се случува дифузија. Дифузија е движење на 
молекулите од област кадешто имаат повисока концентрација кон област кадешто имаат 
пониска концентрација. Движечката сила на дифузијата е кинетичката енергија на самите 
молекули.  
Дифузијата на честички во и надвор од клетките е модифицирана од плазматската 
мембрана, којашто е физичка бариера. Во основа, молекулите дифундираат пасивно низ 
плазматската мембрана ако тие се доволно мали за да поминат низ нејзините пори (и се 
потпомогнати од електричниот и/или концентрацискиот градиент) или може да се 
растворат во липидниот дел на мембраната (како што е случај со јаглеродниот диоксид и 
кислородот). Мембраната е наречена селективно пермеабилна или селективно 
пропустлива или семипермеабилна или полупропустлива доколку дозволува премин на 
некои растворливи честички, но не и други.  
Дифузијата на растворливи честички растворени во вода низ селективно пропустлива 
мембрана е наречена проста дифузија. Дифузијата на вода низ диференцијално 
пропустлива мембрана е наречена осмоза. И простата дифузија и осмозата вклучуваат 
движење на супстанција од место со повисока концентрација кон место со пониска 
концентрација, што е и суштина на концентрацискиот градиент.  
Оваа вежба дава информација за преминот на вода и растворени материи низ селективно 
пропустливи мембрани. Можете да го применете тоа што го учите на студија на 
транспортни механизми во живи клетки ограничени со мембрана. Мембраните кои се 
користат за дијализа се со различна молекуларна тежина (MWCO), означено со бројот под 
молекуларната тежина. MWCO може да се разгледува од аспект на големина на пора: колку 
е поголем MWCO бројот, толку се поголеми порите во мембраната. Молекуларната тежина 
на растворена супстанција е бројот на грами на мол, кадешто мол е константниот 
Авогадров број (6.02 x 1023 mol-1). Колку е поголема молекуларната тежина, толку е 


